
ARAB XATTOTLIK 
SAN’ATINING RIVOJLANISHI

Mamarajabov Mirqosim Ramazon o‘g‘li
Renessans ta’lim universiteti

Xorijiy til va adabiyoti kafedrasi o‘qituvchisi

Annotatsiya: Mazkur maqolada arab xattotlik sanʼatining kelib chiqishi, rivojlanish bosqichlari hamda uning madaniy va 
badiiy ahamiyati yoritilgan. Arab yozuvining tarqalishi bilan xattotlik sanʼati keng rivojlangan bo‘lib, ayniqsa, O‘rta Osiyo 
hududida qo‘lyozma kitoblarni ko‘chirish va bezash amaliyotlari shakllangan. Maqolada turli xattotlik uslublari (nasx, kufiy, 
suls, devoniy va boshqalar) haqida batafsil maʼlumot berilgan. Shuningdek, xattotlikda ishlatiladigan an’anaviy vositalar – 
qamish, bambuk, java va handam qalamlari haqida ham to‘xtalib o‘tilgan. Arab xattotligining tarixiy namunalari, mashhur 
xattotlar va ularning asarlari haqidagi muhim dalillar keltirilgan. Ushbu maqola arab xattotlik sanʼati bilan qiziquvchilar 
uchun qimmatli maʼlumot manbai bo‘lib xizmat qiladi.

Kalit so‘zlar: arab xattotligi, husnixat, kufiy, nasx, suls, devoniy, nastaʼliq, xattotlik sanʼati, qo‘lyozma, qamish qalami, 
arab yozuvi, O‘rta Osiyo, madaniy meros.
Abstract: This article explores the origins, developmental stages, and the cultural and artistic significance of Arabic cal­
ligraphy. With the spread of the Arabic script, calligraphy flourished, especially in Central Asia, where manuscript copying 
and decorative traditions emerged. The article provides detailed information on various calligraphy styles (Naskh, Kufic, 
Thuluth, Diwani, and others). Additionally, traditional calligraphy tools – such as reed, bamboo, Java, and Handam pens 
– are discussed. Historical examples of Arabic calligraphy, renowned calligraphers, and their works are also highlighted. 
This article serves as a valuable source of information for those interested in Arabic calligraphic art.

Key words: Arabic calligraphy, calligraphic art, Kufic, Naskh, Thuluth, Diwani, Nastaliq, manuscript, reed pen, Arabic 
script, Central Asia, cultural heritage.
Аннотация: В данной статье рассматривается происхождение, этапы развития арабского каллиграфического 
искусства, а также его культурное и художественное значение. С распространением арабской письменности 
каллиграфия получила широкое развитие, особенно в Средней Азии, где сформировались традиции перепи­
сывания и украшения рукописных книг. В статье подробно описаны различные стили каллиграфии (насх, куфи, 
сулс, дивание и другие). Также рассмотрены традиционные инструменты каллиграфии – тростниковое, бамбу­
ковое, джаванское и хандемское перья. Приведены исторические примеры арабской каллиграфии, знаменитые 
каллиграфы и их произведения. Эта статья является ценным источником информации для тех, кто интересуется 
арабским каллиграфическим искусством.

Ключевые слова: арабская каллиграфия, искусство письма, куфи, насх, сулс, дивание, насталик, каллиграфиче­
ское искусство, рукопись, тростниковое перо, арабская письменность, Средняя Азия, культурное наследие.

KIRISH
Xattotlik (arab. – husnixat yozuvchi), kalligrafiya – yozuv (xat) sanʼati, kitob ko‘chirish hamda meʼmoriy 

inshootlar va badiiy buyumlarning kitobalarini yaratish kasbidir. Bu sanʼat yozuvning paydo bo‘lishi natijasida 
yuzaga kelgan. Ayniqsa, arab yozuvining keng tarqalishi xattotlik sanʼatining jadal rivojlanishiga turtki bo‘lgan. 
Sharqda, jumladan, O‘rta Osiyoda kitob bosish texnologiyasi paydo bo‘lguniga qadar qo‘lyozma kitob tayyor­
lash va ularning nusxalarini ko‘paytirish (yaʼni matn ko‘chirish) bilan xattotlar shug‘ullangan (qarang: Kitobat 
sanʼati). Xattotlar saroylarda va ayrim amaldorlar huzurida guruh bo‘lib faoliyat yuritgan. Jumladan, temuriy 
shahzoda Boysung‘ur Mirzo (1397–1433) Hirotda tashkil qilgan kutubxonada musavvir, naqqosh va boshqa 
ustalar bilan bir qatorda 40 dan ortiq xattotlar qo‘lyozma kitoblar tayyorlash va ularni taʼmirlash bilan mashg‘ul 
bo‘lgan. Xattotlik sanʼatiga bag‘ishlangan ko‘plab risolalarda 10 xil asosiy xat uslubi – nasx, kufiy, muxakkak, 
nasta‘liq, suls, tavqe, ta‘liq, devoniy, riko va rik‘iy mavjudligi qayd etilgan.



AKTABGACHA VA
AKTAB TA’LIMI

AKTABGACHA VA
AKTAB TA’LIMI

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

734

2025-yil, iyun, №6-son

MAVZUGA OID ADABIYOTLAR SHARHI
O‘rta Osiyoda arab yozuvlari tarqalguniga qadar sug‘diy, urxun-enisey (qadimgi turkiy xoqon yozuvi) kabi 

turli yozuv tizimlari mavjud bo‘lgan. Ushbu davrlarda kufiy yozuvi me’moriy va tarixiy yodgorliklardagi bezak­
larda saqlanib qolgan. Masalan, O‘zbekiston musulmonlari idorasida saqlanayotgan Usmon Qur’oni kufiy 
(qadimgi Hijoz adabiy yozuvi)da ko‘chirilgan. Qur’on nusxalari ko‘chirishda nasx xati, buyruq va farmonlarda 
tavqe, maktublarda esa riqo uslubi ishlatilgan. Shuningdek, tumor, g‘ubor, shajariy, tug‘ro kabi yozuv turlari ham 
mavjud bo‘lgan.

15-asrdan boshlab fors va eski o‘zbek tillaridagi kitoblar asosan nasta‘liq xatida ko‘chirilgan. Markaziy 
Osiyoda xattotlik san’ati Temuriylar, Shayboniylar, Ashtarxoniylar va Mang‘itlar davrida yuksak taraqqiyotga 
erishgan. Amir Temur davrida Mavlono Shamsuddin Munshiy va xattot Oltun mashhur bo‘lgan. Alisher Navoiy 
shaxsiy kutubxonasida faoliyat yuritgan Sultonali Mashhadiy, Abduljamil Kotib, Darvesh Muhammad Toqiy kabi 
11 nafar yirik san’atkor bu san’at rivojiga katta hissa qo‘shgan.

“Xattotlar sultoni” nomi bilan tanilgan Sultonali Mashhadiy, shuningdek, Mir Ali Tabriziy nasta‘liq yozuvini 
san’at darajasiga ko‘targan. Temuriy shahzodalar – Ibrohim bin Shohruh, Boysung‘ur Mirzo, Badiuzzamon 
Mirzo – xattotlik san’atiga homiylik qilgan va o‘zlari ham bu sohada ijod qilgan. Zahiriddin Muhammad Bobur 
esa “Xammu Boburiy” deb ataluvchi yangi xat va alifboni yaratgan.

Xattotlik faqat kitobatda emas, balki binolar yozuvi, qabrtoshlardagi bitiklar va amaliy san’at buyumlarida 
keng qo‘llanilgan. Shayboniy hukmdorlari Muhammad Shayboniyxon va Ubaydullaxon nasx yozuvida yuqori 
darajadagi mahoratga ega bo‘lgan.

16-asrda Movarounnahr xattotlik maktabi shakllangan bo‘lib, bu yo‘nalishda Mir Ali Hiraviyning hayoti va 
ijodi muhim ahamiyat kasb etgan. Bosmaxona paydo bo‘lguniga qadar kotib va xattotlar kitob tayyorlashda 
asosiy rolni bajargan. Boysung‘ur Mirzo, Alisher Navoiy va Muhammad Rahimxon II (Feruz) faoliyati bu borada 
alohida e’tiborga loyiq.

20-asrda yirik kutubxonalarda xattotlar qo‘lyozmalar nusxasini ko‘paytirish bilan shug‘ullangan. Masalan, 
O‘zbekiston Milliy kutubxonasi (Navoiy kutubxonasi)da xattotlar guruhi faoliyat yuritgan. 1943-yilda O‘zbekis­
ton Fanlar akademiyasi Sharqshunoslik instituti tashkil topgach, Ibodulla Odilov, Abduqodir Murodov, Abdulla 
Nosirov, Usmon Karimov kabi tajribali xattotlar qadimiy qo‘lyozmalarni tiklash va tavsiflash ishlarini olib borgan.

1980-yillarga kelib kitobat san’ati qayta tiklana boshladi. Habibulla Solih, Abdulla Mirsoatov, To‘xtamurod 
Zufarov, Alisher Shomuhammedov kabi ustalar bu jarayonda faol qatnashgan. Habibulla Solih Mushafi Usmon 
Qur’onining asl nusxasidan pergamentga uch marta nusxa ko‘chirgan (nusxalar Malayziya – Kuala-Lumpur, 
Toshkent Islom universiteti va boshqa joylarda saqlanmoqda). Katta Langar Qur’onidan nusxa tayyorlash, 
1998-yilda Istanbulda o‘tkazilgan xalqaro xattotlik bellashuvida “Devoniy” xatida kuchli o‘nlikdan joy olishi, 
1999-yilda Lohurda “Parvin raqam” – “Sharq yulduzi” unvoniga sazovor bo‘lishi uning xizmatlariga misoldir.

Bugungi kunda Abdulaziz Mansurov, Islom Mamatov, Salimjon Badalboyev, G‘afurjon Haqberdiyev kabi 
mashhur xattotlar faoliyat yuritmoqda.

TADQIQOT METODOLOGIYASI
Arab xattotligi arab alifbosiga asoslangan qo‘l yozuvi va xattotlikning badiiy amaliyotidir. “Xatt” so‘zi arab 

tilida “chiziq”, “loyihalash” yoki “konstruksiya” ma’nolarini anglatadi. Kufiy xat turi arab yozuvining eng qadimgi 
shakllaridan biri hisoblanadi.

Badiiy nuqtai nazardan, arab xattotligi o‘zining xilma-xilligi va rivojlanish salohiyati bilan mashhurdir. 
Xattotlik san’ati arab madaniyatida din, san’at, me’morchilik, ta’lim va hunarmandchilik kabi ko‘plab sohalar 
bilan chambarchas bog‘liq bo‘lib, aynan shu sohalar uning shakllanishi va takomiliga bevosita ta’sir ko‘rsatgan.

TAHLIL VA NATIJALAR
Xattotlik sanʼati hozirgi kunda Toshkent Sharqshunoslik instituti, Toshkent Islom universiteti hamda Kamo­

liddin Behzod nomidagi Milliy rassomlik va dizayn institutida o‘rgatilmoqda. Arab alifbosi dunyodagi eng keng 
tarqalgan yozuv tizimlaridan biri hisoblanadi. Ko‘pgina tadqiqotchilar arab alifbosi milodiy IV asrda yaratilgan 
deb hisoblaydi. Bu alifbo o‘ngdan chapga qarab yoziladigan 28 ta harfdan iborat bo‘lib, har bir harf jumlada 
egallagan o‘rniga qarab to‘rt xil shaklda – boshlang‘ich, medial, yakuniy va izolyatsiyalangan holda yozilishi 
mumkin. Arab xattotligida ishlatiladigan yozuv vositalari lotin yozuvida qo‘llaniladigan qalamlardan sezilarli 
darajada farq qiladi. Xattotlikda asosiy vosita bu – qalam bo‘lib, u qamish, bambuk, yog‘och yoki boshqa 
maxsus materiallardan tayyorlanadi.



AKTABGACHA VA
AKTAB TA’LIMI

AKTABGACHA VA
AKTAB TA’LIMI

735

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

2025-yil, iyun, №6-son

Xamish qalami arab, turk va eron xattotlari tomonidan keng qo‘llanadi. Qamish daryolar bo‘yida yetishtiriladi 
va qalam sifatida ishlatilishidan oldin uzoq jarayonlardan o‘tkaziladi. Bambuk qalami qadimiy qalamlar sirasiga 
kirib, uning o‘tkir uchi xattotlikda yuqori aniqlik bilan chiziqlar hosil qilishga imkon beradi. Java qalami o‘zining 
qattiqligi bilan mashhur bo‘lib, kichik harflar yoki murakkab chiziqlarni yaratishda foydalidir. Handam qalami 
Java qalami bilan bir xil darajadagi kuch va imkoniyatga ega. Celi qalami esa katta hajmdagi yozuvlar uchun 
mo‘ljallangan bo‘lib, qattiq yog‘ochdan tayyorlanadi.

Arab xattotligida eng ko‘p qo‘llaniladigan yozuv turlari – kufiy va nasx bo‘lib, kufiy yozuvi Iroqda paydo 
bo‘lgan va dastlab tosh hamda metallga yozuv bitishda ishlatilgan. Nasx yozuvi esa Makka va Madinada paydo 
bo‘lgan bo‘lib, u kursiv yozuv bo‘lib, papirus va qog‘ozda keng qo‘llanilgan. Boshqa mashhur yozuv turlariga 
suls, nasta‘liq va devoniy kiradi. Suls yozuvi o‘rta asrlarda keng qo‘llanilgan bo‘lib, matnlar go‘zalligini ta’min­
lagan. Bu yozuv asosan Qur’on matnlarini bezashda, masjid devorlarida va rasmiy hujjatlarda ishlatilgan.

Nasta‘liq yozuvi ko‘proq fors tilida keng tarqalgan bo‘lib, chapga va yuqoriga egilganligi bilan boshqa 
yozuv turlaridan ajralib turadi. Uning nafis ko‘rinishi xattotlikda o‘ziga xos estetik ifoda vositasi hisoblanadi. 
Devoniy yozuvi esa Usmonlilar davrida yaratilgan bo‘lib, Sulaymon I (1520–1566) hukmronligi davrida keng 
ommalashgan. Bu yozuv harflarning bir-biriga yaqin yozilishi sababli murakkab va o‘qilishi qiyin bo‘lsa-da, 
marosimiy yozishmalar va saroy hujjatlarida qo‘llangan.

Kufiy yozuvi arab xattotligining qadimiy uslublaridan bo‘lib, to‘g‘ri va doira shaklidagi chiziqlar asosida 
yaratilgan. Bu yozuv 7-asrda Ya‘rab ibn Qahton tomonidan, ehtimol Kufa shahrida, ixtiro qilingan va 7–10-asrlarda 
keng tarqalgan. Kufiyda dastlab 22 ta harf bo‘lgan bo‘lib, ular abjad tartibida joylashtirilgan. 8-asrda diakritik 
belgilar joriy etilishi natijasida harflar soni 28 taga yetgan. Bugungi kunda ushbu yozuvning eng qadimgi namu­
nalaridan biri – teriga yozilgan Usmon Qur’oni – O‘zbekiston musulmonlari idorasida saqlanmoqda. Vaqt o‘tishi 
bilan kufiy yozuv o‘rnini nasx xati egalladi.

Nasx yozuvi 10-asrda Ibn Muqla tomonidan kufiy yozuvi asosida yaratilgan bo‘lib, harflarining 4/6 qismi 
egri va 2/6 qismi to‘g‘ri chiziqlar asosida yoziladi. “Nasx” so‘zining o‘zi “o‘chirish” yoki “bekor qilish” degan 
ma’noni bildiradi – bu esa yangi uslubning avvalgisini siqib chiqarganini bildiradi. Ushbu yozuv Qur’on, hadis va 
tafsir matnlarini ko‘chirishda keng qo‘llanilgan, keyinchalik ilmiy va badiiy asarlar ham nasxda bitilgan.

Suls (xatti suls) yozuvi esa Ibn Muqla tomonidan kufiydan keyin yaratilgan bo‘lib, go‘zalligi sababli “xatlar 
imomi” deb atalgan. Bu uslubda “alif”, “dol” va “lom” harflari gajakli bo‘ladi, ayrim harflar esa nafis buralma bilan 
tugallanadi. Bu yozuv Qur’on, hadislardan iboralar, asar nomlari va rasmiy hujjatlar bezagida keng qo‘llangan. 
Yoqut Musta‘simiy esa ushbu yozuv asosida “Yoqut sulsi” nomi bilan mashhur bo‘lgan maxsus uslubni yaratgan.

Devoniy yozuvi arab yozuvining yana bir o‘ziga xos kursiv shakli bo‘lib, Usmonlilar imperiyasining dastlabki 
davrlarida, ya’ni VI–VII asrlar boshlari oralig‘ida shakllangan. Bu yozuv Sulaymon I davrida eng yuqori cho‘qq­
isiga chiqqan. Devoniy yozuvi o‘zining chiroyli, bir-biriga ulanib ketgan harflari bilan ajralib turadi va o‘qilishi 
murakkab bo‘lishiga qaramay, davlat farmonlari va sulton saroyidagi yozishmalarda ishlatilgan.

XULOSA VA TAKLIFLAR
Divoniy yozuvi dastlab Usmonli devonida qo‘llanilgan bo‘lib, sulton saroyining maxfiy yozishmalaridan biri 

sifatida e’tiborga tushgan. Shu bois unga “Divoniy yozuvi” nomi berilgan. Bu yozuv uslubining qoidalari keng 
jamoatchilikka ma’lum bo‘lmagan, faqat tajribali ustozlar va ularning iste’dodli shogirdlari doirasida o‘rgatilgan. 
Divoniy yozuvi qirol farmonlari, vaqf hujjatlari va sultonga oid qarorlarni yozishda qo‘llanilgan. Bu yozuv turida 
qo‘llanilgan tug‘ra – nafis xattotlik muhri – Usmonli davlatchiligining siyosiy qudrati va badiiy didining ifodasi 
bo‘lib xizmat qilgan.

Divoniy yozuvi ikki asosiy turga bo‘linadi:
Birinchisi – Riq‘a Divoniy uslubi bo‘lib, bu shakl harflarning pastki qismlaridan tashqari har qanday bezakdan 

holi bo‘lgan, chiziqlari esa to‘g‘ri va aniq yozilgan.
Ikkinchisi – Jili Divoniy (yoki sof divoniy) bo‘lib, bu yozuv turi yuqoridan pastgacha harflar va chiziqlarning 

o‘zaro bog‘lanishi bilan ajralib turadi. Jili Divoniy yozuvi tinish belgilari bilan bezatiladi va harflarning bir-biriga 
mahkam ulanib ketganligi sababli uni o‘qish va yozish ancha murakkabdir.

Divoniy yozuvi o‘zining go‘zalligi, uyg‘unligi va murakkabligiga qaramay, bugungi kunda ham o‘z ahami­
yatini yo‘qotmagan. U podshohlar, shahzodalar, yuqori martabali shaxslar o‘rtasidagi rasmiy yozishmalarda, 
davlat marosimlarida, tantanali tabriknomalarda qo‘llanadi. Ushbu yozuv turi o‘zining badiiy va tarixiy ahamiyati 
bilan bugungi zamonaviy xattotlik madaniyatida ham yuksak qadrlanadi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

